
Pueʹttiääiʹj raajjmen -haʹŋǩǩõs tuärjjad lääʹmes da jânnma seʹrddam 

oummui piʹrǧǧummuž õhttsažkååddlaž kriisin  

 
Pueʹttiääiʹj raajjmen -haʹŋǩǩõõzz täävtõssân lij tuärjjeed lääʹmes da jânnma seʹrddam oummui 

piʹrǧǧummuž da tåimmjemvueiʹtlvažvuõđid jååttmen åårrai COVID-19-kriisvueʹjjest da jeeʹres 

vaʹstteei čoʹrstem- da kriisvueʹjjin. 
 

Haʹŋǩǩõõzzâst čiõlǥtet lääʹmes da jânnma seʹrddam oummui ǩiõččlâsttmõõžžid koronakriisâst. 

Täävtõssân lij väʹldded lokku še oummuid, kook koʹlle seämma-äiggsânji kuhttuid täin uuʹccbõs 
jooukin, leʹbe jânnma seʹrddam lääʹmes oummu. Lââʹssen noorât täid narodjooukid 

kääzzkõõzzid puuʹtʼteei da jäʹrjsteei vuässbeäʹli ǩiõččlâsttmõõžžid. 

 

Teâđ noorât nuʹt narod-, kåʹdd- da kääzzkâʹsttemjuâǥǥtõskõõjjõõzzi ǥu äʹššneǩmainstâttmõõžži 
veäkka. Nääiʹt vuäǯǯât teâđ vaʹǯǯtõõzzin, kook liâ očndõõttâm lääʹmes da jânnma seʹrddam 

oummui aarǥâst da kääzzkõõzzin koronakriis poodd. Lââʹssen teâđ nårrje sij piʹrǧǧummšes 

tuärjjeei resuursin da tåimmjem-maaʹlin. 
 

Haʹŋǩǩõõzzâst noorrâm määŋgpeällsaž teâđai vuâđald õõuʹdeed vuäppõõzzid, 

tåimmjemnaaʹlid da säimmõõzzid kåʹddtääʹzz čoʹrstem- da kriisvueʹjji håiddmõʹšše. Tõi veäkka 
jânnma seʹrddam da lääʹmes oummui taarb vueiʹtet väʹldded pueʹrben lokku pueʹttiääiʹj 

čoʹrstem- da kriisvueʹjjin. 

 

Haʹŋǩǩõs viiǥǥât čõõđ Ouddnemvââʹǩǩleett (Kehitysvammaliiton), Tiõrvâsvuõđ da 
pueʹrrvââjjam stroiʹttel da Kåʹddleett õhttsažtuâjjan. Ouddnemvââʹǩǩlett koordinâstt 

haʹŋǩǩõõzz. Haʹŋǩǩõståimmjummša tuäivat mieʹldd sosiaalsueʹrj ämmat-tuâjjlaid, puärrsid da 

lääʹmes oummuid, mieʹldd looǥǥeeʹl jânnma seʹrdddam, lääʹmes oummu. Äʹššniiʹǩǩi da ämmat-
tuâjjlai ǩiõččlâsttmõõžž da tiettummuš liâ haʹŋǩǩõõzzâst tääʹrǩes roolâst. 

 

Haʹŋǩǩõs lij kueiʹtekksaž da tõt jåttji täʹlvvmannust 2021. Haʹŋǩǩõõzz ouddnummuž vuäitt 
seuʹrrjed Twittrest hashtagin #TulevaisuuttaLuomassa. (#PueʹttiääiʹjRaajjmen). Teâđ 

haʹŋǩǩõõzzâst käunnʼje še Ouddnemvââʹǩǩleett, Tiõrvâsvuõđ da pueʹrrvââjjam stroiʹttel da 

Kåʹddleett neʹttseeidain. 

